
 

 
 
Verklagsreglur um stuðning Háskóla Íslands við fastráðna kennara við skólann sem sækja 
námsleiðina KEN312 Kennslufræði háskóla 

 
Kennslufræði háskóla er 30 eininga viðbótardiplómanám á Menntavísindasviði Háskóla Íslands sem ætlað 
er háskólakennurum og doktorsnemum sem hafa umsjón með námskeiði. Háskóli Íslands styður við 
fastráðna kennara er sækja námsleiðina með greiðslu skrásetningargjalds og kennsluafslætti. 

Nánari útfærsla: 

1. Kennslumálasjóður stendur straum af skrásetningargjaldi fastráðinna kennara við Háskóla 
Íslands (lektorar, dósentar og prófessorar) í tvö ár á meðan á námi þeirra stendur, sbr. 
verklag frá 4. október 2012 sem síðar var staðfest af aðstoðarrektor. 

2. Kennslumiðstöð Háskóla Íslands sækir um styrk til Kennslumálasjóðs fyrir hönd kennara til 
greiðslu skrásetningargjalda sem greiðist Nemendaskrá. 

3. Kennslumiðstöð Háskóla Íslands hvetur deildir til að styðja við stundakennara og aðjunkta með 
mikla kennslu með því að greiða skrásetningargjald þeirra ef svigrúm leyfir. Í þeim tilfellum 
leggja kennarar út fyrir gjöldunum og fá endurgreitt frá deild. 

4. Fastráðnir kennarar í 50% starfshlutfalli eða hærra fá kennsluafslátt að loknu fyrsta námskeiði 
námsleiðarinnar, STM105F Inngangur að kennslufræði háskóla. Kennsluafslátturinn miðar við 
starfshlutfall, og fær kennari í fullu starfi  40 tíma kennsluafslátt frá deild. Deildir geta sótt um 
80 tíma mótframlag úr Kennslumálasjóði þannig að kennari í fullu starfi getur fengið 120 tíma 
í kennsluafslátt í allt. Kennslumiðstöð Háskóla Íslands hvetur deildir til að styðja við 
stundarkennara og aðjunkta með mikla kennslu með því að veita þeim kennsluafslátt sé 
svigrúm til þess. 

5. Kennarar framvísa staðfestingu frá Nemendaskrá þess efnis að þeir hafi lokið STM105F 
Inngangi að kennslufræði háskóla til deildar til að fá kennsluafslátt. 

6. Kennsluafsláttur er veittur í samráði kennara og deildarforseta eða námsbrautarstjóra. 
7. Vegna kennsluafsláttar þurfa kennarar leyfi fræðasviðsforseta fyrir því að sækja námið. 

Unnið hefur verið eftir þessum viðmiðum og verklagsreglum, með áorðnum breytingum, síðan 2013 er 
stuðningur Háskóla Íslands við fastráðna kennara hófst. 

